
Rådmannen sitt framlegg til vedtak: 

Rammer for driftsbudsjett og investeringsbudsjett 2018 og økonomiplan 2018 – 2021 vert vedteke 
slik dei ligg føre i budsjettskjema 1A, 1B, 2A og 2B.  



 



 

Rammer for årsbudsjett 2018 og økonomiplan 2018 – 2021 vert vedteke som dei ligg føre i 
budsjettskjema 1A og 1B. 

Rammer for investeringsbudsjett 2018 – 2021 vert vedteke slik dei ligg føre i budsjettskjema 2A og 
2B. 



 



 

 

Rådmannen skal innan utgangen av oktober 2017 leggje fram eit balansert driftsbudsjett for 2018 
og handlingsplan med økonomiplan for perioden 2018 – 2021 i balanse. Det skal og leggjast fram 
investeringsplan for åra 2018 – 2021. 



 

 

Saksopplysningar: 

Bakgrunn 
Rammer for drift- og investeringsbudsjett for økonomiplanperioden skal vedtakast i kommunestyret. 
Rammesaka var handsama i formannskapet den 13.06.2017, og formannskapet ønskte å synleggjera 
auka inntekt på eigedomsskatt på kraftlinjer i kommunen, som vil ha innverknad utover i 
økonomiplanperioden. 

Vurdering 

Den økonomiske inntektsramma for 2018 – 2021 er grunnlag for utarbeida budsjettrammer. 
Kommuneproposisjonen med kommuneopplegget for 2018, og KS sin prognosemodell utarbeid 
15.5.2017 er nytta i grunnlaget. 
 
Prognose for eigedomsskatteinntekter viser ein stor nedgang på eigedomsskatt på kraftproduksjon i 
økonomiplanperioden. Administrasjonen vil i løpet av 2017 starte arbeidet med å taksere våre verk 
og bruk på nytt. Ei slik taksering skal skje kvart tiande år. Ny taksering av verk og bruk i kommunen vil 
gje eit nytt grunnlag for eigedomsskatt.  Utbygging av nye kraftlinjer i kommunen i løpet av 
økonomiplanperioden vil og gje auka grunnlag. Kommunen kan skrive ut eigedomsskatt på anlegga ut 
frå verdien som er sett pr 1.1 i skatteåret, og vi kan då skrive ut eigedomsskatt også under 
utbygginga. Kraftlinja vil etter planen vera ferdig i slutten av økonomiplanperioden, og vi har i 
rammesaka forutsatt ei auke i inntekt på eigedomsskatt på 1 mill. kr i 2019, og 5 mill. kr for 
påfølgjande år. 
 
Ut frå disponible midler vert storleiken på rammeområde sett. I framlegg til fordeling av disponible 
midlar på rammeområda, er desse gitt eit tilnærma likt nedtrekk. Reduksjon av inntekta vil ha 
innverknad på både omfanget av tenesteyting og kvalitet. Utfordringar i åra som kjem vil nok gjere at 
vi må omfordele midlar mellom rammeområde. 
 
Stortinget har og behandla sak om fiskeavgift på eksport av fisk frå oppdrettsanlegg. Omfanget av ei 
slik avgift er ikkje kjend, men vil truleg å gje ei inntekt på rammeområda. 
 
Leiargruppa har i møte 29.5.2017 kome med framlegg til innsparingar i budsjett for 2018 og 
økonomiplanperioden. Formannskapet ønskte i møte 13.6.2017 at administrasjonen i større grad 
måtte sjå på strukturendringar og å ta i bruk ny teknologi for å møte utfordringar i tida som kjem, og i 
størst mogleg grad oppretthalde tenestenivået i kommunen med dei ressursane som er tilgjengelege. 

I investeringsbudsjettet er det i perioden lagt opp til å fullføre dei vedtekne investeringsprosjekta. 
For første år i økonomiplanperioden vil dette i stor gtad gjelde ferdigstilling av bustad for eldre og 
funksjonshemma på Hosteland. Vidare i økonomiplanperioden er det lagt opp til at vi ikkje investerer 
meir enn det vi betaler i avdrag på lån til eigne føremål. Om kommunen går for auka investeringar vil 
dette verke inn på driftsnivået i kommunen. 

Konklusjon 
Masfjorden kommune har framleis utfordringar med å tilpasse driftsnivået for å møte disponible 
midlar i økonomiplanperioden. Masfjorden kommune må sjå på løysingar for å effektivisere drifta, 
men vert nok og nødt til å vurdere omfang og kvalitet på tenestene. 



Rammer for driftsbudsjett 2018 og økonomiplan 2018 – 2021 vert vedteke slik dei ligg føre i 
budsjettskjema 1a og 1b. 

Rammer for investeringsbudsjett 2018 – 2021 vert vedteke slik dei ligg føre i budsjettskjema 2a og 
2b. 

 

 

  

Kommunestyret - 043/2017 

 

KS - behandling: 

Ordførar Karstein Totland (H) orienterte kort og saka vart drøfta. 

Personal- og økonomileiar Kristin Moen møtte til denne saka. 

Kommunestyret bad om at vedlegg to ikkje skal følgje saka vidare. 

Rådmannen orienterte om at Budsjettramma for kykja inkl. fellesrådet vert uendra, ved at kr 65.000 
knytt til frivillheitssentralen og kr 80.000 som kommunal medfinansiering prest vert flytta frå 
rammeområde kyrkje til rammeområde felles, jf elles pkt 8 under Orientering frå rådmannen. 

Framlegg til vedtak vart samrøystes vedteke. 

 

 

KS - vedtak: 

Rammer for driftsbudsjett og investeringsbudsjett 2018 og økonomiplan 2018 – 2021 vert vedteke 
slik dei ligg føre i budsjettskjema 1A, 1B, 2A og 2B.  



 



 

Rammer for årsbudsjett 2018 og økonomiplan 2018 – 2021 vert vedteke som dei ligg føre i 
budsjettskjema 1A og 1B. 

Rammer for investeringsbudsjett 2018 – 2021 vert vedteke slik dei ligg føre i budsjettskjema 2A og 
2B. 



 



 

 

Rådmannen skal innan utgangen av oktober 2017 leggje fram eit balansert driftsbudsjett for 2018 
og handlingsplan med økonomiplan for perioden 2018 – 2021 i balanse. Det skal og leggjast fram 
investeringsplan for åra 2018 – 2021. 



 

 

 

 

 


